
Ed. 137. Frumvarp

til laga um stefnufrest til islenskra dómstóla.

(Eflir 3. umr. i Nd.).

I. kafli.

Um stefnufrest i almennum einkamálum.

1. gr.
Þegar varnaraðili á heimili eða dvöl i sömu þinghá, sem mál á hend- 

ur honum á að þingfesta i, skal honum stefnt með að minsta kosti viku 
fyrirvara.

Sama frest skal veita, ef varnaraðili á heimili eða dvöl i sama kaup- 
stað, sem mál á hendur honum skal þingfesta i.

2. gr.
Nú á varnaraðili heimili eða dvöl utan þeirrar þinghár, þar sem mál 

á hendur honum á að þingfesta, en i sömu sýslu, og skal honum þá veittur 
14 daga stefnufrestur.

Sama frest skal og veita, ef varnaraðili á heimili eða dvöl i kaupstað, 
sem liggur við þá sýslu, er mál skal þingfesta i. Sama gildir, ef mál á að 
þingfesta i kaupstað, en varnaraðili á heimili í sýslu, sem við kaupstaðinn 
liggur, svo og ef varnaraðili á heimili eða dvöl í Hafnarfirði eða Reykjavik, 
og þingfesta á málið i öðrum hvorum þessara kaupstaða.

Sýsla táknar hjer umboðsskiftingu.

3. gr.
Nú á varnaraðili heimili eða dvöl hjer á landi, en utan þeirrar sýslu, er 

þingfesta skal mál á hendur honum i, enda sje eigi svo ástatt, sem í 2. gr. 
segir, og skal dómari þá ákveða stefnufrest eftir þvi, sem við á hverju sinni. 
Þó má frestur aldrei vera skemri en 2 vikur og aldrei lengri en 9 vikur.

4. gr.
Nú á varnaraðili heimilisíang eða dvöl erlendis, og skal dómari þá 

ákveða stefnufrest eftir atvikum hverju sinni. Þó má fresturinn aldrei vera 
skemri en 3 mánuðir og aldrei lengri en 12 mánuðir.

5. gr.
Nú er eigi kunnugt, hvar varnaraðili á heimilisfang eða dvöl, og skal þá 

dómari ákveða stefnufrest á þann hátt, er i 3. og 4. gr. segir, þannig að frest- 
urinn fari eftir 3. gr., ef telja má vist, að varnaraðili dveljist eða eigi heimili 
hjer á landi, en ella skal fara eftir 4. gr.



6. gr.
Akvæði 1.—5. gr. gilda jafnt, hvort sem mál er þingfest á bæjarþingi, 

manntalsþingi eða i aukarjetti.

II. kafli.
Um stefnufrest i einkamálum, er frábrugölnnl meðferö sæta i hjeraöi.

7. gr.
í gestarjettarmálum skal stefnufrestur vera sem hjer segir:
1. Þegar svo er ástatt um varnaraðilja, sem i 1. gr. 1. málsgr. segir, 

skal stefnufrestur eigi vera skemri en 3 sólarhringar. En ef svo stendur á, 
sem í 2. málsgr. 1. gr. getur, skal stefnufrestur vera eigi skemri en 1 sólar- 
hringur.

2. Þegar svo stendur á, sem i 2. gr. segir, skal stefnufrestur eigi vera 
skemri en 1 vika.

3. Nú eru atvik svo vaxin, sem i 3. og 4. gr., sbr. 5. gr., getur, og 
skal dómari þá ákveða stefnufrestinn, svo sem þar segir, þó svo, aðfresturinn 
verði eigi lengri en 6 vikur, ef svo er ástatt, sem i 3. gr. getur, en ella eigi 
lengri en 6 mánuðir.

8. gr.
Stefnufrestur i einkalögreglumálum, sjódómsmálum og merkjamálum, 

samkvæmt lögum nr. 35, 2. nóv. 1914, skal fara eftir ákvæðum 7. gr.

. 9. gr.
Stefnufrestur i landamerkjamálum, áreiðar- og vettvangsmálum, vixil- 

og tjekkamálum, hjónabandsmálum, málum til áfrýjunar sáttanefndarúrskurð- 
um samkv. lögum nr. 32, 11. júli 1911, fer eftir reglum 1.—4. gr. laga þessara, 
nema mál þessi sæti gestarjettarmeðferð.

10. gr.
Stefnufrestur i eignardómamálum skal fara eftir ákvæðum laga nr. 46, 

10. nóv. 1905, 9. gr.

11. gr.
Ákvæði laga nr. 30, 3. nóv. 1915, um stefnufrest i málum til ógildingar- 

dóms á skjölum, skulu haldast óbreytt.

111. kafli.
Um stefnufrest i sakamálum og til yflrdómstóla.

12. gr.
í sakamálum skal stefnufrestur fara eftir ákvæðum 7. gr.



13. gr.
Nú er sakamál sótt annarstaðar en á heimilis- eða dvalarvarnarþingi 

sökunauts, en hann er staddur í þinghá, þar sem málið er sótt að lögum, 
þegar stefna er birt honum, og fer þá um frestinn, svo sem þar væri heimili 
hans eða dvalarstaður.

14. gr.
Stefnufrestur til landsyíirdóms fer eftir tilsk. 11. júli 1800, 15. gr. Þó 

skal yfirdómur ákveða frestinn samkvæmt 4. og 5. gr. laga þessara, ef svo er 
ástatt um varnaraðilja, sem i tjeðum greinum segir.

15. gr.
Stefnufrestur til landsyfirdóms í sakamálum og til synodalrjettar fer 

eftir þeim reglum, sem hingað til hafa gilt.

IV. kafli.

Almenn ákvæði.

16. gr.
Akvæði laga þessara taka til allra þeirra, sem stefnt er i hverju ein- 

stöku máli, hvort sem er sóknar- eða varnaraðili, meðalgöngumaður, vitni, 
matsmaður o. s. frv. Stefnufrestur i eiðs-, mats-, skoðunar- eða vitnamálum 
fer eftir sömu reglum sem stefnufrestur í höfuðmáli.

17. gr.
Akvörðun dómstóls um stefnufrest samkvæmt 4. og 5. gr. og II. kafla, 

sbr. 4. og 5. gr. og 14. gr., má áfrýja til æðri dóms eftir almennum áfrýjun- 
arreglum.

18. gr.
Með lögum þessum eru eftirgreind lagaákvæði úr gildi numin: N. L. 

1 —4—7, 8, 9 og 12, sbr. kgsbr. 2. maí 1732, tilsk. 3. júni 1796, 16. gr., og tilsk. 
11. júlí 1800, 15. gr. síðasta setning, svo og N. L. 1—4—18, sbr. kgsbr. 2. mai 
1732, tilsk. 29. mai 1750, 1. gr., tilsk. 3. júni 1796, 29. gr., lög nr. 5, 17. mars 
1882,7. gr., lög nr. 59, 10. nóv. 1905, 2.gr., lög nr. 33, 11. júlí 1911, og lög nr. 
35,2. nóv. 1914, 6. gr., að þvi leyti, sem nefnd lagaákvæði hafa að geyma fyrir- 
mæli um stefnufrest. Loks eru úr lögum numin öll lagaákvæði, er koma i 
bága við lög þessi. Þó skulu ákvæði laga nr. 19, 2. okt. 1895, um stefnur til 
æðri dóms i skiftamálum, og ákvæði laga nr. 11, 20. okt. 1905, um stefnufrest 
í landsdómsmálum, haldast óbreytt.


